
Жобаның қысқаша мәліметі 

Атауы AP23487428 Фотоэлектрлік жүйелердің шығыс қуатын 

қысқа және ұзақ мерзімді болжау дәлдігін жасанды 

интеллект негізінде арттыру 

Өзектілігі Фотоэлектрлік жүйелерді жобалау кезінде олардың 

тиімділігі мен түрлі ауа райы жағдайларында генерацияны 

болжау мүмкіндігі маңызды рөл атқарады. Кернеудің күрт 

ауытқуы мен секірмелі өзгерістері фотоэлектрлік 

станцияларға қосылған энергожүйелердің жұмысына кері 

әсерін тигізеді. Күн панельдерін пайдаланатын Smart Grid 

жүйелеріндегі кернеу ауытқуларын болжау – өзекті 

мәселелердің бірі болып табылады. 

Мақсаты 

 

Жобаның мақсаты – бұлттарды тану, күн сәулесінің 

спектрі мен қуатын болжаудың жаңа әдісі және сымсыз IoT 

желісін қолдану арқылы жасанды интеллект негізінде 

фотоэлектрлік жүйелер генерациясын қысқа және ұзақ 

мерзімді болжау дәлдігін арттыру. 

Міндеттері 1. Бұлт түрі мен бұлттылық дәрежесін тануға арналған 

нейрондық желі моделін оқыту үшін деректерді жинау; 

2. Белгілі бір аймақта бұлттылық дәрежесін, бұлт түрін 

және ашық аспан индексін болжау үшін нейрондық желіні 

оқытуға арналған деректерді жинауға бағытталған сымсыз 

IoT жүйесін әзірлеу; 

3. Спектрді толқын ұзындығы мен қарқындылығы 

бойынша өңдеудің жаңа әдісін қолдана отырып, спектрді 

болжауға арналған нейрондық желі моделін оқыту үшін 

деректерді жинау; 

4. Бұлттылық пен спектр деректері негізінде белгілі бір 

аймақта күн сәулесін қысқа мерзімді болжауға арналған 

жасанды интеллект құру; 

5. Белгілі бір аймақта күн сәулесін ұзақ мерзімді болжауға 

арналған нейрондық желіні оқыту; 

6. Қысқа мерзімді болжау нәтижелері негізінде күн электр 

станциялары генерациясын есептейтін симулятор 

көмегімен фотоэлектрлік жүйелердің генерациясын 

есептеу. 

Күтілетін және қол жеткізілген 

нәтижелер 

Raspberry Pi 4B негізінде қоршаған ортаны бақылауға және 

нейрондық желіні оқытуға арналған деректерді жинауға 

бағытталған сымсыз IoT жүйесі әзірленді. Жүйеге 

температура, ылғалдылық және қысымды өлшейтін 

BME280 сенсоры, Hamamatsu C12880MA 

микроспектрометрі, анемометр, күн радиациясын 

өлшейтін пиронометр (ADS1115 АСТ арқылы) және кең 

бұрышты IMX307 камерасы кіріктірілген. Жүйе әр 20 

секунд сайын деректерді автоматты түрде жинап, rclone 

утилитасы және 4G модем арқылы серверге жібереді. 

Жиналған деректер, оның ішінде аспан суреттері мен 

климаттық параметрлер, оқыту деректер жиынтығын 

қалыптастыру үшін қолданылады. Бұлттылық пен 

спектрлік деректерге негізделген күн радиациясын қысқа 

мерзімде (минута, сағат, күн) болжауға қабілетті жасанды 

интеллект моделі әзірленіп, оқытылды; ұзақ мерзімді 

болжау дәлдігін арттыру мақсатында модельді 

оңтайландыру жұмыстары жүргізілуде. 

